
PROVÌNTZIA DE ARISTANIS
Setore afares generales 

AVISU PUBLICU

PRO SA DESINNATZIONE DE IS CONSIGERIS/CONSIGERAS DE PARIDADE
EFETIVOS E SUPRENTES DE SA PROVÌNTZIA DE ARISTANIS 

(D.Lgs.vu  11 abrile 2006, n.198)

Sa Provìntzia de Aristanis esecutende s’art.12 comma 3, de su D.lgs.vu 11 abrile 2006, n.198, comente
modificadu  dae  su  D.Lgs.vu  n.151.  de  su  14/09/2015,  bolet  protzèdere  a  sa  desinnatzione  de  is
Consigeris/as provintziales de paridade efetivu e suprente. 

ART.1) Rechisidos

Su  Consigeri/a  provintziale  de  paridade  efetivu  e  suprente  depent  tènnere  is  rechisidos  chi  sighint,
comente est prevididu dae s’art. 13 de su D.Lgs.vu 11.04.2006 n.198 e is cambiamentos suos:  ispeltzìfica
cumpetèntzia e esperièntzia de prus annos in matèria de traballu feminile, de normativa a pitzus de
sa paridade, oportunidades aguales e mercadu de su traballu.
Sa sussistèntzia de custos rechisidos depet èssere cunfirmada dae sa documentatzione idònea.

Pro èssere amìtios est fintzas rechèdidu su de tènnere is rechisidos chi sighint:
 edadi non prus bàscia de 18 annus;
 tzitadinàntzia italiana o in unu de is istados membros de s’Unione Europea,  godire de is

deretos  tziviles  e  polìticos  fintzas  in  s'Istadu  de  apartenèntzia  e  connòschere  in  manera
adeguada sa limba italiana;

 godire de is deretos tziviles e polìticos;
 no àere tentu cundennas penales chi escluint dae su de votare e no èssere istados destituidos o 

dispensados dea su traballu in una pùblica amministratzione amministratzione;
 no èssere istados sutapostos a mesuras de preventzione e no àere protzedimentos penales a 

càrrigu propiu;
 no èssere in cunditziones de incumpatibildade o de cunflitu de interessos rispetu a sa 

Provìntzia de Aristanis o de non pòdere retzire is incàrrigos chi benent giaos;

Totus   is   rechisidos          si depent àere a sa data de iscadèntzia de su tèrmine pro intregare is dimandas.

ART. 2) Funtziones e còmpitos

Is funtziones e is còmpitos chi su Consigeri/a de paridade at a isboddiare sunt marcados in s’ art. 13
comma 2 e in s ’art. 15 de su  D.lgs.vo n. 198/2006 e ss.mm.ii.

ART. 3) Indennidade
S’Ente territoriale chi at fatu sa dessinatzione podet atribuire a càrrigu suu a is Consigeras e Consigeris de
paridade fitianas e suprentes (art.17, comma 2, de su D.Lgs. n. 198/2006), e a segus de is càmbios fatos
cun su D.Lgs. n. 151 del 2015, un' indennidade mensile apostivigada onni annu in relata a is critèrios
determinados dae sa Cuferèntzia Unificada comenti ins’art. 8 de su  Decretu Legislativu 28 austu 1997, n.
281; acollidos in s'annu giae cumentzau cun is Delìberas n.15 e n. 21/2019. Su reconnoschimentu de custa
indennidade a is suprentes balit  sceti po is simanas de traballu efetivu.



Art. 4) Comente intregare sa dimanda

Sa domanda depet èssere redatzionada in su mollu frunidu dae sa Provìntzia de Aristanis, sutiscrita e 
acumpangiada dae:

 fotocòpia de unu documentu de identidade vàlidu;
 curriculum vitae in formadu europeu cun totus is informatzionis chi permitant de sedatzare in 

manera adeguada sa cumpetèntzia e s'esperièntzia comente a:
- tìtulu de istùdiu;
- percursu de formatzione;
- eventuales incàrrigos pùblicos cobertos ;
- informatzionis ùtiles a sustènnere sa candidadura.

 còpia de documentatzione idònea chi cunfirmit is rechisidos comente in s’art.13, comma 1, de su 
D.Lgs 198/2006.

Is istàntzias depent arribbare intro de su  20 de martzu a is 13,00 e si podent intregare:

 cun racumandada  A.R.  (at  a  bàlere  sa  data  e  su  timbru  de  s'ufìtziu  postale  de  partèntzia)  a
s'indiritzu:  Provìntzia  de  Aristanis  –  Setore  Afàrios  Generales  -  Bia  Carboni  sn,  09170
Aristanis.

 cun  sa  posta  eletrònica  tzertificada  a  s'indiritzu: p  rovincia.oristano@cert.legalmail.it   (  at  a
bàllere sa data e s' ora de imbiu de sa PEC1).

 A manu a s'Ufìtziu de su Protocollu de sa Provìntzia (a at a bàlere sa data e su timbru de s'ufìtziu
Protocollu).

(Si  faghet ischire ca s'Ufìtziu Protocollu est abertu ònnia die dae is  9.00 a is  13.00,  fintzas a sa
chenàbura.)

In  sa  busta  in  ue  ddu  est   sa  dimanda  tocat  a  iscrìere:  “Candidadura  pro  sa  dessinatzione  de  sa
Consigera/i de paridade fitiana e suprente de sa Provìntzia de Aristanis” .

Si sa dimanda no arribbat pro istorbus postales, s’Amministratzione non si pigat peruna responsabilidade.

Is candidaus depent comunicare luego calesisiat variaztione de is datos decrarados in s'istàntzia.

Art. 5) Comente si faghet sa dessinnatzione

Su Setore Afàrios Generales, faghet s’istrutòria tènnica de is candidaduras arribbadas; una  Commissione
dedicada cun una protzedura de valutatzione comparativa at a averiguare sa sussistèntzia de is rechisidos,
sa valutatzione issoro e at a fàghere una lista de is chi ant partetzipadu in custa manera:
Tìtulu de istùdiu min.0 max 5 punti
Percursos de formatzione min’0 max 5 punti
Incàrrigos pùblicos cobertos min’0 max 10 punti

Su Dirigente at a trasmìtere is resurtos de sa protzedura comparativa a su Presidente de sa Provìntzia.

Su Presidente de sa Provìntzia de Aristanis dessinat cun unu decretu suu su/sa Consigeri/a de paridade 
fitiana e suprente e trasmitet sa proposta de nòmina a su Ministru de su Traballu e de is Polìticas Sotzialis 
a cuntzertu cun su Ministru de is Oportunidades Aguales.

Sa nòmina de is  Consigeris/as de Paridade fitianu e suprente s'at a fàghere cun decretu de su
Ministru de su Traballu e de is Polìticas Sotzialis.

S' ufìtziu de sa Consigera/i de paridade s'agatat in sa sea de sa Provìntzia. 

Art. 6) Decurrèntzia e durada de s'incàrrigo

Su mandadu de su Consigeri/a fitiana durat bàtero annos e si podet rennovare una borta sola. Cumintzat
dae  sa  data  de  su  decretu  de  nòmina  de  su  Ministeru  de  su  Traballu  e  de  is  Polìticas  Sotzialis.  Is
Consigeras e is Consigeris de Paridade fitianas e suprentes sighent a sboddiare is funtzione sissoru fintzas
a is nòminas nobas. 

Su  Consigeri  e  sa  Consigera  de  Paridade  intro  de  su  31  de  su  mese  de  idas  de  ònnia  annu depent
presentare  una  relata  a  pitzus  de  s'atividade sboddiada  a  s'organu chi  at  fatu sa  dessinnatzione  e  sa
nòmina, comente in is indicatziones frunidas dae su Ministeru de su Traballu e de is Polìticas Sotzialis,
comente est prevididu dae s’art.15, comma 6, de su  D.lgs 198/2006 e ss.mm.ii.

Art. 7) Publitzidade e informatzioni

Custu  avisu  at  a  èssere  publicadu  in  su  Cuadru  Pretòriu  on  line  e  in  su  giassu  web  istitutzionale:
www.provincia.or.it  .

Còpia de custu avisu e de s'allegadu “ A” si podent agatare fintzas in is ufìtzios de sa Provìntzia de
Aristanis - Setore Afàrios Generales 1° pianu - palatzu A.

Su  responsàbile de su protzedimentu est : Assunta Maccioni tel. 0783/793328.

Art. 8) Tutela de sa privacy

Totus  is  datos  personales  ant  a  èssere  manigados  in  su  respetu  de  su  D.  Lgs.  196/2003  e  de  su
Regulamentu UE n.2016/679.

Art. 9) Dispositziones finales

Pro su chi no est prevididu dae custu avisu si crastinat a su D.Lgs n.198/2006 .

Aristanis lì 
28/02/2019

Sa  Dirigente
dotora  Anna Paola Maria 
Iacuzzi

